
Publicaziuns dalla vischnaunca, jamna 17

Lubientscha da baghegiar
L’instanza da baghegiar ha concediu suandontas lubientschas da baghegiar:

Nr. 2011-1021
Anderson & Partner, Café bar Nangijala, Via Alpsu 43, 7180 Disentis/Mustér; niev stabiliment
d’alloschament, parcella 536, Via Alpsu 43A, 7180 Disentis/Mustér.

Nr. 2010-1024
Marianne Mittelholzer, Casa Mioni, Via Disla 18, 7180 Disentis/Mustér; plaz da curtin cuvretg
cun cheminée, parcella 1774, Via Disla 15, 7180 Disentis/Mustér.

Quellas lubientschas san vegnir contestadas enteifer 30 dis dapi la publicaziun el Fegl ufficial dalla
Surselva tier la Dertgira administrativa dil cantun Grischun.

Disentis/Mustér, ils 26-4-2011
Uffeci da baghegiar Disentis/Mustér

Annunzias da baghegiar

Allinstanza da baghegiar ei sin fundament digl art. 64, alinea 2 dalla lescha da baghegiar e digl art. 40
dallordinaziun davart la planisaziun dil territori dil cantun Grischun OPT vegniu annunziau suandonts
projects:

Nr. 2011-2043
Claustra da Mustér, Via Claustra 3, 7180 Disentis/Mustér; allontanar crappa singula cun modi-
ficaziuns da terren, parcella 1925, Murins, 7180 Disentis/Mustér.

Nr. 2011-2045
Barla e Max Deplazes-Lutz, Via Craiers 5, 7180 Disentis/Mustér; preit da schurmetg encunter
il vent, parcella 1821, Via Craiers 5, 7180 Disentis/Mustér.

Encunter quellas decisiuns san ins protestar a scret enteifer 20 dis dapi la publicaziun alla supras-
tonza communala.

Disentis/Mustér, ils 26-4-2011
Uffeci da baghegiar Disentis/Mustér

Scamond absolut da far fiug

En consequenza dalla liunga perioda da bialaura exista actualmein in fetg grond prighel da fiug. Muort
quei grond prighel ha igl uffeci forestal dil Grischun decretau pigl entir Grischun in scamond absolut da
far fiug.

Egl entir cantun Grischun eis ei absolutamein scumandau da far fiug el liber. Ina migliur dalla situaziun
ei da spitgar pér suenter ina intensiva plievgia.

Suprastonza communala Disentis/Mustér

Plan da quartier Pignola: Approbaziun

En sia seduta dils 18 d’avrel 2011 ha la suprastonza communala approbau il plan da quartier Pignola.
La procedura ei succedida sin fundament dallas prescripziuns corrispundentas dalla lescha davart la
planisaziun dil territori e I'ordinaziun davart la planisaziun dil territori dil cantun Grischun. En special
ein stai publicai suandonts documents:

— Plan da situaziun 1:1000
— Prescripziuns tiel plan da quartier
— Rapport da cooperaziun dalla planisadra

lls documents ein stai exponi publicamein naven dils 28 da schaner 2011 entochen ils 28 da fevrer
2011. Enteifer il termin fixau ei vegniu inoltrau ina protesta. Igl ei stau pusseivel d’anflar ina soluziun,
aschia che la protesta ei liquidada.

Las midadas pertuccan en special las distanzas da baghetg enteifer il spazi da baghegiar | ed il pro-
vediment cun aua per buentar.

A basa da quella situaziun ha la suprastonza communala saviu approbar il plan da quartier, aschia
che la basa legala per surbaghegiar la zona da mistregn a Pignola ei dada. Encunter I'approbaziun dil
plan da quartier Pignola san ins recuorer enteifer 30 dis dapi il datum da publicaziun alla Dertgira ad-
ministrativa dil cantun Grischun.

Disentis/Mustér, ils 26-4-2011
Suprastonza communala Disentis/Mustér

Controlla da habitonts

Naschientscha
Flury Janina Angelina, naschida ils 8 d’avrel 2011, feglia da Reto e Riccarda Lucia Flury na-
schida Casanova.

Premiera dalla showband.CH a Mustér

Quest’jamna meina la showband.CH atras a Mustér in camp da trenament. Quella formaziun ei da-
ventada enconuschenta oravontut entras sias presentaziuns al Basel Tattoo ed alla fiasta d’avertura
dil campiunadi mundial da hockey sin glatsch 2008.

Sco punct culminont dil camp da trenament ha liug sonda, ils 30 d’avrel 2011 naven dallas 13.00—
16.00 el Center da sport e cultura la premiera dil novissim program. La presentaziun ei publica e gra-
tuita. Ei vegn era purschiu tratgas dil gril ed in buffet da pettas.

Administraziun communala

Scola claustrala Mustér
Ensemble Halleluja: Concert

lls scolars dalla scola claustrala, rom d’accent musica 5 a Mustér contan per Vus «Negro spirituals»

Mira sut Surselva.

Prof. Dr. med. Reto Candinas im Disentiser Klosterforum

Am Freitag, 29. April 2011, spricht um 20.30 Uhr im Peter-Kaiser-Saal des Klosters der bekannte Kar-
diologe Prof. Dr. med. Reto Candinas uber das Thema: Die elektrische Steuerung des Herzens.

Prof. Candinas hat am 23. Februar 2011 den Ski-Olympiasieger Carlo Janka erfolgreich am Herzen
operiert. Kollekte zur Deckung der Unkosten.

Herzliche Einladung
Kloster Disentis: P. Urban Affentranger

Radunonza generala Las Bagordas
La radunonza generala dalla musica da tscheiver Las Bagordas ha liug

sonda, ils 14 da matg 2011 allas 20.15
ell’'ustria dalla staziun, Mustér.

Cordialmein envida
La suprastonza

Tortour des Alpes
La gruppa da cabaret romontsch DaMaé&co va sin turnea cun siu emprem program:

Sonda, ils 30 d’avrel a Danis en casa da scola.
Sonda, ils 7 da matg a Must.r en halla Cons.
Venderdis, ils 13 da matg a Trun en sala da cultura.
Mesjamna, ils 18 da matg a Cuera el Mars.

Sonda, ils 21 da matg a Danis en casa da scola.

Las producziuns entscheivan mintgamai allas 20.00.
Suenter las producziuns stiva da caffé.

Cuors da tennis a Mustér
per affons da scola e scoletta (13 trenaments)

Entschatta: secunda jamna da matg

Annunzias entochen ils 28 d’avrel 2011 pren bugen encunter: Club da tennis Mustér, Caum postal,
7180 Disentis/Mustér ni per mail a: florian.zanin@sunrise.ch

Uniun samaritana Mustér

Referat public (per in e scadin) da dr. Brunner, miedi dil spital cantunal Cuera
«Organspende»

Gliendisdis, ils 9 da matg 2011 allas 20.00 en halla Cons.

Cordial invit
Uniun samaritana Mustér

Publicaziuns ufficialas Jamna 17 3

Uniun da dunnas Mustér

Mummas cun affons pigns

Seruschnar — paterlar — termagliar

Tut ils affons da 0 entochen 3 onns cun lur mummas e fargliuns ein cordialmein beinvegni
mesjamna, ils 4 da matg 2011 dallas 15.00-16.30

per passentar in bi suentermiezdi da cumpignia el local Artgin. Per damondas ni sclariment stat
Nathalie Lutz, tel. 081 947 61 94 bugen a disposiziun.

Mummas cun affons pigns Mustér

Ludoteca Mustér

Liug/Ort: Halla Cons, tel. 076 494 39 92
e-mail: ludoteca@disentis.ch

Uras d'avertura / Offnungszeiten:
Gliendisdis/Montag: 18.30-20.00
Gievgia/Donnerstag: 16.00-17.30
Venderdis/Freitag:  18.30-20.00

Biblioteca populara Mustér
Liug: Casa da scola, tel. 081 947 52 90, biblioteca@disentis.ch
Sut www.disentis.ch ni www.bibliotecas-surselva.ch anfleis Vus nies entir catalog bibliotecar.

Per e-mail saveis Vus reservar ina ni pliras medias ed enteifer 5 dis retrer ad emprest ellas en biblio-
teca populara.

La biblioteca ei aviarta:
Gliendisdis 18.30—20.00 uras
Mardis 13.30-15.00 uras
Gievgia  16.00-17.30 uras
Venderdis 18.30—20.00 uras
Nies motto: Leger . . . tedlar . .. mirar . .. !

Nus selegrein da mintga viseta.

